
EUSKO JAURLARITZA

GOBIERNO VASCO

ONGIZATE, GAZTERIA ETA o DEPARTAMENTO DE BIENESTAR,
ERRONKA DEMOGRAFIKOAREN SAILA JUVENTUD Y RETO DEMOGRAFICO

GAZTERIA ETA ERRONKA DEMOGRAFIKOAREN SAILBURUORDEAREN EBZAPENA, ONGIZATE,
GAZTERIA ETA ERRONKA DEMOGRAFIKOAREN SAILBURUAREN 2025EKO EKAINAREN 11KO
AGINDUAREN BABESEAN AURKEZTUTAKO DIRULAGUNTZEN ESKABIDEAK EBAZTEN DITUENA.
AGINDU HORREN BIDEZ, EUSKAL AUTONOMIA ERKIDEGOAN ESTABLEZIMENDUREN BAT DUTEN
ENTITATE EDO PERTSONA AUTONOMOEI BIZITZA PERTSONALAREN, FAMILIA-BIZITZAREN ETA
LANAREN KONTZILIAZIOAREN ARLOKO EGOERAREN DIAGNOSTIKOA ETA EKINTZA-PLANA EGITEKO
LAGUNTZA EKONOMIKOAK EMATEKO OINARRIAK ONARTU ZIREN, ETA 202ERAKO DEIALDIA EGIN
ZEN.

Ongizate, Gazteria eta Erronka Demografikoaren sailburuaren 2025eko ekainaren 11ko Aginduaren
bidez (2025eko uztailaren 7ko EHAA, 127. zk.), Euskal Autonomia Erkidegoko entitate edo pertsona
autonomoei laguntza ekonomikoak emateko oinarriak onartu ziren, bizitza pertsonalaren, familia-
bizitzaren eta lanaren kontziliazioaren arloko egoeraren diagnostikoa eta ekintza-plana egiteko, eta
2025erako deialdia egin zen.

Eskaera egiteko epea irailaren 30ean amaitu zen, eta, guztira, 18 eskabide aurkeztu ziren.

11. oinarrian adierazitako emakida-prozedurarekin bat etorriz, Balorazio Batzordea 2025eko azaroaren
19an bildu zen, jasotako eskabideak banan-banan ebaluatzeko, 12. oinarrian zehaztutako balorazio-
irizpideen arabera. Egindako ebaluazioaren emaitza jakinarazteko eta proiektu teknikoan puntuazio
altuena duten erakundeak onuradun gisa proposatzeko, aurrekontu-kreditua agortu arte, txosten bat
egin zen.

Balorazio Batzordeak egindako txostenean adierazten denez, guztira 18 entitate aurkeztu ziren
deialdira, eta horietatik 16 eskabide onartu egin ziren. Atzera bota ziren 2 eskaeretatik, batek ez du
11. oinarrian eskatutako gutxieneko puntuazioa lortu, eta beste erakundeari 2024ko deialdian eman
zitzaion laguntza, beraz, 3. oinarriaren arabera, ezin da onuradun izan. 16 entitate onuradunek
eskatutako zenbatekoak bat datoz aginduan adierazitako parametroekin.

2025eko ekainaren 11ko aginduan oinarrituta, eta Ongizate, Gazteria eta Erronka Demografiko
Sailaren egitura organikoa eta funtzionala ezartzen duen urriaren 29ko 320/2024 Dekretuaren 15.1
artikuluarekin lotuta, laguntza hau kudeatzeko organo eskuduna Haur, Nerabe eta Familia
Zuzendaritza da.

Balorazio Batzordearen txostenarekin bat etorriz, proposatutako zenbatekoen guztizko batura
dirulaguntzen lerroari esleitutako aurrekontu-kreditua baino txikiagoa dela egiaztatu ondoren, eta
aginduan ezarritako prozedurari jarraituz, 2025eko abenduaren 2an, Haur, Nerabe eta Familien
zuzendariak behin betiko ebazpen-proposamena egin zuen. Proposamen horretan, onuradun gisa
proposatutako entitateak ezarri ziren, lortutako puntuazioaren eta bakoitzari emandako
zenbatekoaren arabera ordenatuta. Erakunde horiek Il. eranskinean aurkezten dira.

Ebazpen-proposamen hori abenduaren 9an jakinarazi zitzaien entitate onuradun guztiei.
Jakinarazpena egin ondoren, 10 eguneko epea ireki zen emandako laguntza onartzen zutela
komunikatzeko, eta hala egin ezean, onuradun gisa proposatutako erakundeak eskabideari uko egiten
diola ulertuko zela adierazi zen.

Ebazpen honen egunean, entitate onuradun guztiek berariaz adierazi dute laguntza onartzen dutela.

Beraz, Haur, Nerabe eta Familien zuzendariak emandako behin betiko ebazpen-proposamena
onartuta, eta erakunde onuradun guztiek laguntza berariaz onetsi dutenez, dirulaguntzak ebazteko
organo eskuduna den aldetik, 2025eko ekainaren 11ko Aginduaren 14. oinarrian xedatutakoaren
arabera, eta Ongizate, Gazteria eta Erronka Demografikoaren Sailaren egitura organikoa eta
funtzionala ezartzen duen urriaren 29ko 320/2024 Dekretuaren 15.1 artikuluarekin bat etorriz, honako
hau

EBAZTEN DUT:

Lehenengoa. — I. eranskinean zerrendatzen diren eskabideak baztertzea, eranskinean bertan zehazten
diren arrazoiengatik.

Bigarrena. — Il. eranskinean zerrendatzen diren entitate eskatzaileei bertan zehazten diren
zenbatekoak ematea, bizitza pertsonala, familia-bizitzaren eta lanaren kontziliazioaren arloko
egoeraren diagnostikoa eta ekintza-plana egiteko laguntza moduan.

Hirugarrena. — Laguntzen ordainketa zatikatua agintzea. Lehenengo zatia, emandako dirulaguntzaren
% 50ari dagokiona, dirulaguntza ematen den unean ordainduko da, eta gainerako % 50a, jarduketa
guztiak egin eta sortutako gastu guztiak 2025eko ekainaren 11ko Aginduaren 16. oinarrian zehaztutako
moduan justifikatu ondoren, 2026ko ekainaren 30a baino lehen.

Laugarrena. — Erakunde onuradunek agindu arautzailean ezarritako baldintzak bete beharko dituzte,
bai eta Euskal Autonomia Erkidegoko Administrazio Orokorraren esparruan oro har indarrean dauden
gainerako baldintza guztiak ere.

Bosgarrena. — Ebazpena Euskal Autonomia Erkidegoko Administrazio Publikoaren egoitza
elektronikoaren iragarki-taulan argitaratzea (https://www.euskadi.eus/iragarki-taula-elektronikoa),
zeinak jakinarazpen-ondorioak izango dituen.

Era berean, dirulaguntzaren erakunde onuradunen zerrenda EHAAnN argitaratuko da, izaera orokorreko
publizitatea emateko.

AZKEN XEDAPENA

Ebazpen honek ez dio amaiera ematen administrazio-bideari, eta, beraren aurka, gora jotzeko
errekurtsoa aurkeztu ahal izango diote interesdunek Ongizate, Gazteria eta Erronka Demografikoaren
sailburuari, hilabeteko epean, ebazpena Euskal Autonomia Erkidegoko Administrazio Publikoaren
egoitza elektronikoaren iragarki-taulan argitaratu eta biharamunetik hasita, betiere Administrazio
Publikoen Administrazio Prozedura Erkidearen urriaren leko 39/2015 Legearen 121. artikuluan eta
hurrengoetan ezarritakoarekin bat etorriz.

Vitoria-Gasteizen, sinaduraren egunean.

Gazteria eta Erronka Demografikoaren sailburuordea,
XABIER LEGARRETA GABILONDO.

[. ERANSKINA: BAZTERTUTAKO ESKABIDEEN ZERRENDA

ESPEDIENTE ZK ENTITATEA IFZ/IFK ARRAZOIA
0005-KON-2025 | PORMU S COOP F95582672 Gutxieneko puntuazioa lortu ez izana
0018-KON-2025 | CRUZ ROJA ESPANOLA Q2866001G 2024ko deialdian laguntza emanda

[I. ERANSKINA: ONARTUTAKO ESKABIDEEN ZERRENDA

1. 2.
ESPEDIENTE ZK ENTITATEA IFZ/IFK puNT | EMANDAKO | or | \KETA | ORDAINKETA
ZENBATEKOA .
(% 50) (% 50)
LABOX MARKETING Y
0004-KON-2025 | (01 010N SCOOP PEQ. F01500362 94 3.491,81€ | 1.74591€ | 1.745,90 €
AZTERTZEN SERVICIOS
0016-KON-2025 | o\ mr o g B20779468 | 92 5.600,00 € | 2.800,00 € | 2.800,00 €
0015-KON-2025 | BABESTEN GIPUZKOA SL B20995668 | 91 5.600,00 € | 2.800,00 € | 2.800,00 €
0013-KON-2025 | TRAECO MEDIOAMBIENTALSL | B20951810 | 90,5 | 5.250,00 € | 2.625,00 € | 2.625,00 €
POLITEKNIKA IKASTEGIA
0011-KON-2025 | Ly ~oc eonr'scaop F48106215 87 4.900,00 € | 2.450,00 € | 2.450,00 €
AGINTZARI SCOOP DE
0009-KON-2025 | |02 T n SOCIAL F48481923 | 86,5 | 12.662,65€ | 6.331,33€ | 6.331,32 €
0002-KON-2025 ?'EABAU SERVICIOSEXTERNOS, | 59657501 | 86 3.360,00 € | 1.680,00 € | 1.680,00 €
KOOPERA SERVICIOS SOCIALES
0008-KON-2025 | \ = Jon ) c1oN SCO0P F95808622 | 85,5 | 4.270,00€ | 2.135,00€ | 2.135,00 €
0001-KON-2025 | BEKA SUBVENCIONES S.L B10889970 | 83 1.750,00 € 875,00 € 875,00 €
GOIENA KOMUNIKAZIO
0003-KON-2025 | o A KOOP. E F20704375 79 4.900,00 € | 2.450,00 € | 2.450,00 €
0010-KON-2025 | BIOLID IG S.L B95645339 | 79 4550,00 € | 2.275,00 € | 2.275,00 €
0007-KON-2025 | LAIP SA A48055503 | 78 3.710,00 € | 1.855,00 € | 1.855,00 €
0006-KON-2025 | ANTEPEYA 2002 SL B95211769 | 74,5 | 4.340,00€ | 2.170,00€ | 2.170,00 €
BILBOKO HIRIBUS
0017-KON-2025 | ) ()8 oin's) B95960308 | 66,5 | 9.030,00€ | 4.515,00 € | 4.515,00 €
CENTRO DE ESTUDIOS
0014-KON-2025 | 1 oe iy in o) B48437842 | 59 5.758,48 € | 2.879,24€ | 2.879,24 €
0012-KON-2025 | ERREKA INFORMATIKA S.L. B72783897 | 52 5.600,00 € | 2.800,00 € | 2.800,00 €
84.772,94€ | 42.386,48€ | 42.386,46 €




